
«Հայաստանի Հանրապետության 2022 թվականի պետական բյուջեի մասին» օրենքում վերաբաշխում ու լրացում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի

	ՀՀ ֆինանսների նախարարություն
	09.06.2022թ.

	
	N 01/8-4/10580-2022

	Նախագծով առաջարկվում է ՀՀ 2022թ-ի պետական բյուջեի «1070» ծրագրի «12003» միջոցառման գծով նախատեսված միջոցներից 15,581.0 հազ. դրամ վերաբաշխել և հատկացնել Գյումրի քաղաքի Տիգրան Մեծ N 5 շենքի թվով 3 մուտքերի ուժեղացման-վերականգնման աշխատանքների նախագծանախահաշվային փաստաթղթերի ձեռքբերմանը: 
Նկատի ունենալով, որ ՀՀ քաղաքաշինության կոմիտեի 16.03.2022թ-ի N 01/16.1/2372-2022թ-ի գրությամբ ներկայացված՝ ՀՀ 2023-2025 թվականների պետական միջնաժամկետ ծախսերի ծրագրի և ՀՀ 2023 թվականի պետական բյուջեի հայտում ներառվել է վերը նշված շենքը և վերջինիս 3 մուտքերի ուժեղացման-վերականգնման աշխատանքները դիտարկվել են  առաջնահերթ իրականացման ենթակա, ուստի Նախագծի վերաբերյալ առարկություններ չկան:
Միաժամանակ առաջարկում ենք Նախագծի նախաբանից հանել «19-րդ հոդվածի 3-րդ կետով» հղումը:
	Ընդունվել է։

	Քաղաքաշինության կոմիտե
	25.04.2022թ.

	
	N 01/16.1/3948-2022

	Նախագծի վերաբերյալ ՀՀ քաղաքաշինության կոմիտեն հայտնում է, որ անհրաժեշտ է նախատեսել գումար նաև ՀՀ Շիրակի մարզի Գյումրի քաղաքի Տիգրան Մեծ N5 շենքի անբավարար տեխնիկական վիճակում գտնվող թվով 3 մուտքերի ուժեղացման-վերականգնման (ամրացման) նախագծանախահաշվային փաստաթղթերի քաղաքաշինական պարզ փորձաքննության ծառայության ձեռքբերման համար, ինչպես նաև նախագծով հատկացվող գումարները նախատեսել չորրորդ եռամսյակում:
	Չի ընդունվել
Փորձաքննության ծառայության ձեռքբերման համար գումար նախատեսելուն նպատակահարմար ենք գտնում անդրադառնալ մրցույթի արդյունքները պարզ լինելուց հետո։ Ինչ վերաբերում է գումարը չորրորդ եռամսյակում նախատեսելու հարցին՝ հաշվի առնելով շենքի տեխնիկական վիճակը և հարցի հրատապությունը, կարծում ենք նախագծանախահաշվային փաստաթղթերի ձեռբերման գործընթացը պետք է սկսվի հնարավորինս շուտ։ 

	Միգրացիոն ծառայություն
	31․05․2022թ.

	
	N 01/06/1929-2022 

	Նախագծի վերաբերյալ առաջարկություններ և դիտողություններ չունի:
	Ընդունվել է ի գիտություն

	[bookmark: _GoBack]Ֆինանսատնտեսական կոմիտե
	28.06.2022թ.

	
	

	Նախագիծը քննարկվել է Ֆինանսնատնտնտեսական կոմիտեի 28.06.2022թ. կայացած նիստում։ Քաղաքաշինության կոմիտեի (Կոմիտե) նախագահի կողմից առաջարկվել է աշխատանքների համար կատարող սահմանել ՀՀ Շիրակի մարզպետարանին՝ հաշվի առնելով Կոմիտեի զբաղվածությունը իսկ Ֆինանսների նախարարի կողմից առաջարկվել է գումարը տանել պահուստային ֆոնդ նոր վերաբաշխել։
	Առաջարկությունը աշխատանքային կարգով քննարկվել է  ՀՀ Շիրակի մարզպետարանի հետ, վերջիններս համաձայնել են, նախագիծը խմբագրվել է
Ֆինանսների նախարարության առաջարկությունն ընդուվել է Նախագիծը խմբագրվել է։  



